ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
ՀՀ կառավարության կողմից 21.12.2023 թվականին ընդունվել է Հայաստանի Հանրապետության կառավարության 2023 թվականի հոկտեմբերի 3-ի N 1675-Լ, 2023 թվականի հոկտեմբերի 12-ի N 1763-Լ և 2023 թվականի նոյեմբերի 9-ի N 1957-Լ որոշումներում լրացումներ և փոփոխություններ կատարելու մասին N 2295-Լ որոշումը, որի 4-րդ կետի համաձայն՝ Հայաստանի Հանրապետության աշխատանքի և սոցիալական հարցերի նախարարին հանձնարարվել է մինչև 2024 թվականի հունվարի 25-ը Հայաստանի Հանրապետության կառավարություն ներկայացնել առաջարկություն՝ որոշմամբ նախատեսված սոցիալական աջակցության տրամադրման ֆինանսավորման նպատակով Հայաստանի Հանրապետության 2024 թվականի պետական բյուջեում վերաբաշխում կատարելու վերաբերյալ:
Միաժամանակ ՀՀ աշխատանքի և սոցիալական հարցերի նախարարին է դիմել ՀՀ Սյունիքի մարզպետը՝ ՀՀ կառավարության 27.07.2023 թվականի N 1287-Լ որոշման շրջանակներում շահառուների ցուցակներում տեղ գտած տեխնիկական վրիպակների պատճառով 11 շահառուների համար վճարումներ իրականացնելու համար։ 

1.1. Կարգավորման հարաբերությունների ներկա վիճակը և առկա խնդիրները 
ՀՀ կառավարության 03.10.2023թ. «2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանվածներին միանվագ դրամական սոցիալական աջակցության միջոցառումը և տրամադրման կարգը հաստատելու մասին» N 1675-Լ որոշմամբ հաստատված միջոցառման նպատակը 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանվածներին միանվագ՝ 100000 դրամի չափով սոցիալական աջակցություն տրամադրելն է (ՀՀ կառավարության 2023 թվականի բյուջեի 1225 ծրագրի 12017 միջոցառում): 
ՀՀ կառավարության 21.12.2023 N 2295-Լ որոշմամբ սահմանվել են բողոքարկման ընթացակարգեր, որպեսզի տեղահանված անձինք, կարողանան իրացնել սոցիալական աջակցություն ստանալու իրենց իրավունքը: Ներկայումս քննարկվում են նաև Օպերատիվ շտաբի տրամադրած տվյալներով վերոնշյալ դրամական աջակցություն չստացած 230-ից ավելի անձանց իրավունքն իրացնելու խնդրի լուծումները։
Նշված հանգամանքներով պայմանավորված՝ անհրաժեշտություն է առաջացել 2024 թվականին ևս հատկացնել  100000 դրամի չափով սոցիալական աջակցություն, մինչդեռ ՀՀ 2024 թվականի պետական բյուջեով այդ նպատակով գումարներ նախատեսված չեն։
[bookmark: _GoBack]ՀՀ կառավարության 2023 թվականի նոյեմբերի 9-ի Լեռնային Ղարաբաղից բռնի տեղահանվածներին առաջնային սպառողական ծախսերը հոգալու համար սոցիալական աջակցության միջոցառումը և տրամադրման կարգը հաստատելու մասին N 1957-Լ որոշմամբ հաստատվել են Լեռնային Ղարաբաղից բռնի տեղահանվածներին առաջնային սպառողական ծախսերը հոգալու համար սոցիալական աջակցության միջոցառումը և տրամադրման կարգը (ՀՀ կառավարության 2023 թվականի բյուջեի 1225 ծրագրի 12019 միջոցառում):
Գոյության միջոցներ կորցրած քաղաքացիները կարիք ունեն դրամական տեսքով պարբերական սոցիալական աջակցության՝ առաջնային սպառողական ծախսերի կատարման համար:
Ըստ այդմ, նպատակահարմար է նրանց ցուցաբերել սոցիալական աջակցություն՝ 2023 թվականի նոյեմբեր, դեկտեմբեր ամիսների համար՝ ամսական 50000 դրամ՝ առաջնային սպառողական ծախսերը հոգալու համար, սակայն տեխնիկական խնդիրներով պայմանավորված՝ 2023 թվականի նոյեմբեր ամսին 11442 շահառու, իսկ 2023 թվականի դեկտեմբեր ամսին 12918 շահառու չեն ստացել աջակցության գումարները, ինչով պայմանավորված՝ ՀՀ կառավարության 09.11.2023թ. N 1957-Լ որոշման շահառուների կողմից դիմումների ներկայացման վերջնաժամկետ է սահմանվել 2023 թվականի նոյեմբերի 17-ից մինչև 2024 թվականի հունվարի 31-ը ներառյալ: Ինչպես նաև՝ մշակվել է բողոքարկման ընթացակարգ  և համաձայն ՀՀ կառավարության 09.11.2023 թվականի N 1957-Լ որոշման 2-րդ հավելվածի 17-րդ կետի՝ կարգի հիման վրա մերժված դիմումը շահառուն կարող է բողոքարկել մինչև 2024 թվականի մայիսի 1-ը՝ Միասնական սոցիալական ծառայություն ներկայացնելով դիմում, որը ներառում է սահմանված կարգով նախատեսված տվյալները՝ առկայության դեպքում կցելով նաև դիմումը չմերժելու հիմք հանդիսացող անհրաժեշտ փաստաթղթեր:
ՀՀ կառավարության 09.11.2023 թվականի N 1957-Լ որոշման շրջանակում սոցիալական աջակցություն տրամադրելու համար առկա է ֆինասական միջոցների (1,218,000,000 դրամ) հատկացման անհրաժեշտություն, որից 572,100,000 դրամ անհրաժեշտ է հատկացնել 2023 թվականի նոյեմբեր ամսվա վճարումների համար, 645,900,000 դրամ՝ 2023 թվականի դեկտեմբեր ամսվա վճարումների համար, մինչդեռ ՀՀ 2024 թվականի պետական բյուջեով այդ նպատակով գումարներ նախատեսված չեն։
ՀՀ կառավարության 27.07.2023 թվականի 2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման սոցիալական աջակցության տրամադրման կարգը հաստատելու մասին N 1287-Լ որոշման շրջանակներում 2023 թվականին  սոցիալական աջակցության է տրամադվել 2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում գտնվող Լեռնային Ղարաբաղի բնակիչներին ժամանակավորապես հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերին (ՀՀ կառավարության 2023 թվականի բւյուջեի 1205 ծրագրի 12036 միոցառում), սակայն ՀՀ Սյունիքի մարզպետի 26.12.2023թ․ N 01/03/08991-2023 գրությամբ տեղեկացվել է 11 շահառուի՝ անճշտության հետևանքով աջակցությունից չօգտվելու վերաբերյալ, որի տրամադրման համար անհրաժեշտ է 3,432,000 դրամ, մինչդեռ ՀՀ 2024 թվականի պետական բյուջեով այդ նպատակով գումարներ նախատեսված չեն։

1.2. Առկա խնդրի առաջարկվող լուծումը 
Ներկայացված նախագծով առաջարկվում է Հայաստանի Հանրապետության 2024 թվականի պետական բյուջեով գումար հատկացնել հետևյալ նպատակներով՝
1. ՀՀ կառավարության 03.10.2023 թ. N1675-Լ որոշմամբ հաստատված միջոցառման շրջանակում, այդ որոշմամբ նախատեսված բողոքարկման ընթացակարգերով սահմանված կարգով վերանայման արդյունքում՝ Լեռնային Ղարաբաղից բռնի տեղահանված անձանց սոցիալական աջակցության իրավունքը ունեցող անձանց աջակցությունը տրամադրելու համար:  
2. ՀՀ կառավարության 09.11.2023 թվականի N 1957-Լ որոշման շրջանակում նախատեսվում է 2023 թվականի սեպտեմբերի 19-ից Լեռնային Ղարաբաղից բռնի տեղահանված, տեխնիկական խնդիրներով պայմանավորված՝ 2023 թվականի նոյեմբեր և դեկտեմբերի ամիսների աջակցության գումարները չստացած 24360 անձանց սոցիալական աջակցության տրամադրում՝ ամսական 50000 դրամ՝ առաջնային սպառողական ծախսերը հոգալու համար: ՀՀ պետբյուջեից կհատկացվի 1,218,000,000 դրամ՝ 2023թ. նոյեմբեր և դեկտեմբեր ամիսներին 2023 թվականի սեպտեմբերի 19-ից Լեռնային Ղարաբաղից բռնի տեղահանված, տեխնիկական խնդիրներով պայմանավորված՝ 2023 թվականի նոյեմբեր և դեկտեմբերի ամիսների աջակցության գումարները չստացած 24360 անձանց Որոշման շրջանակում ֆինանսական աջակցություն տրամադրելու համար (11442 շահառու նոյեմբեր ամսվա համար + 12918 շահառու դեկտեմբեր ամսվա համար = 24360 շահառու x 50000 դրամ):
3. ՀՀ կառավարության 27.07.2023 թվականի N 1287-Լ որոշման շրջանակում 11 շահառուի 3,432,000 դրամ սոցիալական աջակցության գումարները տրամադրելու համար:  

2. Կարգավորման առարկան 
Նախագծով առաջարկվում է ՀՀ 2024 թվականի պետական բյուջեով նախատեսված ՀՀ կառավարության պահուստային ֆոնդից հատկացնել
1. 120 մլն դրամ` ՀՀ կառավարության 03.10.2023 թ. N1675-Լ որոշմամբ հաստատված միջոցառման շրջանակում միանվագ դրամական աջակցություն վճարելու համար։
Հաշվարկներում հաշվի է առնվել, որ 2024 թվականին 100000 դրամ միանվագ դրամական աջակցություն կտրամադրվի Լեռնային Ղարաբաղից բռնի տեղահանված շուրջ 1200 շահառուի, որից՝ շուրջ 1000-ը շահառու են դարձել (կդառնան) բողոքարկման ընթացակարգերի արդյունքում, իսկ 200-ը՝ Օպերատիվ շտաբի տրամադրած տվյալների վերանայմամբ։
100000 դրամ միանվագ սոցիալական աջակցության տրամադրման համար անհրաժեշտ ֆինանսական միջոցների չափը շուրջ 1200 շահառուի հաշվարկով կկազմի 120 մլն դրամ (1200 շահառու X 100000 դրամ =120,000,000 դրամ): 
2. 1,218,000,000 դրամ՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված 24360 անձանց Որոշման շրջանակում 2023թ. նոյեմբեր և դեկտեմբեր ամիսների ֆինանսական աջակցությունը տրամադրելու համար:
3. 3,432,000 դրամ՝ ՀՀ կառավարության 27.07.2023 թվականի N 1287-Լ որոշման աջակցությունից չօգտված 11 շահառուի աջակության գումարները տրամադրելու համար:
3. Իրավական ակտի կիրառման դեպքում ակնկալվող արդյունքը 
Նախագծի ընդունմամբ կապահովվի ՀՀ կառավարության 21.12.2023 N 2295-Լ որոշման 4-րդ կետով Հայաստանի Հանրապետության աշխատանքի և սոցիալական հարցերի նախարարին տրված հանձնարարականի կատարումը և Լեռնային Ղարաբաղից բռնի տեղահանված անձանց ֆինանսական վիճակի բարելավումը:

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

Նախագծի ընդունման դեպքում Հայաստանի Հանրապետության պետական բյուջեում ծախսերը կավելանան:  
Մասնավորապես, 2024 թվականի ՀՀ պետական բյուջեի պահուստային ֆոնդից կհատկացվի 1,341,432,000 դրամ:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:

